فولکلور توپلایانلارین حیاتلاریندان یارپاقلار :
ائل بیلیمی درنگی نین فعال اشتراکچی لاریندان یا داها دوغروسو قوروجولاریندان ؛ نزاکتلی قلمداش مهندس صرافی بیر نئچه دونه اونر وئرمیشلر کی من فولکولور توپلایان شخصیت لریمیزین حیات لاری و یارادیجیلیق لاری حاقدا ائل بیلیمی درگی سینده آز اولموشسادا یازام . آنجاق بو ایش نه ایسه ال وئرمیردی . شوکورلر اولسون کی دونندن بو قرارا گلمیشم کی گئچمیشده یاشایب بوگون دونیالارین دگیشمیش فولکولورچو عالیم لرین حایات لاری ایله برابر یارادیجیقلارینا عاید بیر شئی لر یازام . حله لیک منیم نظریمده بونلار وار دیرکی رجا ائدیرم کیمسه لرین اونلارا گوره بیلگی لری اولورسا مندن اسیرگه مه سینلر .
1- نصرت الملک ماکویی 2- علی اصغر مجتهدی 3- احمد آذرلو 4-یعقوب قدس 5- یوسف قهرمانپور 6- اوستاد محمد علی فرزانه 7- دوقتور سلام الله جاوید 8- پروفسور محمد تقی زهتابی 9- علیقولو واعظ دهخوارقانی 10-یحیی آرین پور 11-  صمد بهرنگی 12- بهروز دهقانی 13- عباس قولی مراغه ای 14- علامه مدرس تبریزی 15- و...
البته بونو دا آرتیریرام کی تورک لر خصوصی ایله آذربایجانلی لار فولکلور توپلامادادا ائله اونجول اولموشلار . کاشغری محمود اوز دیرلی اثری دیوان لغات الترک کیتابیندا اوجسوز – بوجاقسیز فولکولوروموزدان بیر قسمینه اشاره سی اولموشدور .آنجاق سونرالار بو مبارک ایشین آردی کسیلمه دن دوام تاپمیشدیر کی اسکی متن لریمیزه گوز سالدیقدا اونلاری گوره بیله ریک . صفوی دوورونون یازی چیلاریندان اولان محمد جبله رودی اوز ارزیشلی کیتابینین اون سوزونده یازیر :  "... سخن از سخن خیز و سخن از تازی و ترکی مذکور گردید . یکی از افاضل در آن مجلس مذکور گردید اظهار نمود که موجب امر و اشاره پادشاه علین آشیان شاه عباس صفوی نورا... مرقده امثال ترکی را جمع نموده در یکجا و الحق بر ترکی زبانان ناظم در معانی فرموده اند که جمیع فصحا و بلغای تازی به انتظام امثال عرب مساعی جمیله به ظهور رسانیده اند و ترکی زبانان به فراهم آوردن امثال ترکی سعی جزیل و توجه جمیل مبذول داشته بحکم این معنی که چراغ پیش پای خود روشنی نمی دارد و هیچ کس از فصحای فرس تا به حال به جمع آوردن امثال فارسی نپرداخته اند و این دره منثور را در یک رشته منظم نساخته اند . اگر کسی در باب کمی سعی در میان ببندد و امثال پریشان فرس را که مانند نبات النعش پراکنده و پریشان است پروین مثال جمع آورده حقی بر این طایفه نیز ثابت کرده خواهخد بود . از استماع این کلام به جمع آوردن امثال فارسی جمعیت نموده اند و این ضعیف فقیر نیز در حاشیه مجلس جای داشت از جای بر آمد و به مقتضای آنکه آلوچه به آلونکر و رنگ بر آورد و هر چند پشمی در کلاه نداشت سری در میان سران آورده یعنی که ما از این نمد کلاهی داریم ... (  جامع التمثیل / محمد جبله رودی / کاتبه محمد باقر 1290 – چاپ سنگی ؛ بی جا ؛ بی نا ) "
هله لیک بو قدره کیفایت ائدیب گلن سایی دان آردیجیل اولاراق دئدییمیز قونودا کیچیک یازیلاریمیزی ملاحظه بویورا بیلر سینیز .

rhamraz@gmail.com

1-بهروز دهقانی

رحمتلی بهروز عباس زاده دهقانی عومرونون بیر سیراسین مبارزه ده ؛ بیر سیراسین ایسه یازی -پوزودا گئچیرمیشدیر . دئدیک لره و اونون یازی لارینا باخدیقدا گوروروک کی آذربایجانین بو مفکوره لی اوغلو نه استعداد و باجاریغا مالیک ایدی و ای کاش او عومرونون بوتون حیصصه سین مبارزه ده یوخ بلکه یازیب ؛ یاراتماقدا گئچیره یدی ! بهروز دهقانی نین خوشبخت لیک له دئمک یوزده بلکه ده 90 فایزین یونس اورنگ آدلی بیریسی بیر یئره توپلاسادا هله لیک اونون یئرده قالان ؛ چاپ اولمایان و یا ایتیب - باتان یازی لارینین اولماسینا شوبه میز یوخ دی .
بهروز دهقانی واختی ایله رحمتلی صمد بهرنگی ایله امکداشلیق ائده نده آذربایجانین بیر چوخ یئرلرین گزیب – دولانیب ؛ قوجاق – قوجاق فولکولوروموزو توپلامیشلار . اونلارین بیر سیراسی گون ایشیغا چیخا بیلسه لرده  ؛ تاسف له هله لیک بیر قسمی چاپ ایمکانی تاپا بیلمه میشلر کی آرزی ائدیریک آذربایجانین غیرتلی یازیچی لارینین همتی ایله چاپ اولا بیلسین لر.
مبارز یازیچی و انقلابچی بهروز دهقانی ده ائله هامان صمد دوغولان ایلده ( 1318) ده تبریزین یوخسول عائله لرینین بیریسینده آنادان اولموشدور . او دا صمد کیمی بو شانسا اییه لنیردی کی ایلک مکتب ده اوز آنا دیلینده اوخویوب ؛ بو دیلین گوزل لیک لرین ائله اوشاق ایکن دویسون . بهروز گیلین ائولرینده گون سوزلری ایله برابر بیر چوخ واخت لار ائله سیاسی دانیشیق لار گئدردی. او ؛ اون آلتی یاشا دولدوقدا ؛ تبریزین دانشسراسینا آیاق قویوب ؛ صمد بهرنگی ایله ائله اورادا تانیش اولورلار . بو تانیش لیق اولن گونه کیمی قالیر و نهایت بهروز چوخ حسرت له صمدین یاسیندا اوتورور ...
بهروز ؛ صمد بهرنگی ؛ علیرضا نابدل ( اوختای ) ؛ حسین دوزگون ؛ رحیم رئیس نیا ؛ غلامحسین فرنود و ... بیرگه تبریز ده مهد آزادی گونده لییینین (( آدینه )) آدلی اوزل سایی سین چیخارتماغا باشلادی لار . اورادا بیر چوخ آذربایجان یازیچی لاری توپلانیب بیر چوخ یازی چاپ ایچون حاضیرلادیلار .
بهروز الینه قلم آلدیقدا ائله ؛ دانشسرانین اوزل درگی سینده قلم ویریب بیر سیرا ناغیل لاری ایشیق اوزو گوره بیلدی لر . داها سونرالار صمدله بیر گه آذربایجانین آشار – داشار هابئله اوجسوز – بوجاقسیز فولکولوروندان درلمه لر ترتیب وئرمیشلرکی اوموروق دئدییمیز کیمی بیر گون اونلارین هامیسی ماراقلانانلارین الینده اولاجاقلار . تاسف لر اولسون کی بهروز 1350 ینجی ایلین خورداد آییندا جانین اووجوندا  دولاندیردیقدا تهراندا دوستاقین بیر بوجاغیندا نامردجه سینه کولله له نیب ؛ دونیاسین دگیشمیشدیر . اوندان بیزه بیر نئچه ترجمه ؛ یازی و فولکلور ساحه سینده بیر سیرا یازیلار یادیگار قالمیشلار .
2-احمد آذرلو
منجه آذربایجان ادبیاتی نین تاریخینده طالع سیز یازیچی یا خود هنرمند لریمیزین سانی قات قات یوخاری اولموشدور . همین طالع سیز یازارلاریمیزین بیریسی ده ائله رحمتلی احمد آذرلو ایدی کی عومرونون سون چاغینا قدر تجرد عالمینده یاشایب ؛ نهایت 82 یاشیندا دوغولدوغو شهرده قلمین یئره قویوب ؛ جانین جان باغیشلایانا تاپیشیرمیشدیر . بو قوجامان یازیچی میزدان بیزه میراث قالان بیر نئچه ارزیشلی فولکولور دفترلری اولموشدور کی تاسف له اونلارین بیرسیراسینین طالعیندن حله لیک خبر وئره ن یوخدور ! منجه رحمتلی آذرلونون یاشامین اوز قلمی ایله اوخوماق داها یاخشی اولاجاق . نییه کی اونون یاشام طرزی ایله داها اطرافلی تانیش اولوروق . باخین :
"من احمد آذرلو ؛ دوغوم تاریخی 1302 . تبریز
چوخ کیچیک یاشلاریمدان ( 16 یاشیمدان ) باشلایاراق آتا بابامدان و سایر بویوکلردن ائشیتدییم فولکولور نمونه لرینی ؛ او جمله دن ناغیللاری ؛ بایاتیلاری ؛ آتالار سوزلرینی ؛( ضرب المثلر ) تاپماجالاری ؛ آنالارین لایلالارینی ؛ ملانصرالدین لطیفه لرینی ؛ آند – قسم لری و سایر بو کیمی عصیرلر بویو سینه دن – سینه یه بو گونه کیمی بیزه گلیب چاتان تجربه اولونموش گوزه ل قیمتلی سوزلری منظم اولاراق توپلاماغا باشلادیم . یاشیمین چوخ اولماسینا باخمایاراق یئنه ده بویولون دوام چیسی اولاراق یورولمادان بو ساحه ده چالیشیب ایشیمی دوام ائتدیدیریرم .بوگون توپلادیغیم 18000 آتالار سوزو ؛ 8000 بایاتی ؛ 7000 ملانصرالدین لطیفه لری ؛ 1000 دن چوخ تاپماجالار ؛ بیر چوخ ناغیللار ؛ آنا لایلالاری و شخص آدلاری و سایر بو کیمی فولکولور نمونه لری چاپا حاضیردیر . 1994 اونجو ایل باکیدا ( تبریزدن دورد دفتر ) آدلی 7000 تیراژدا آتالار سوزو کیتابیم چاپدان چیخمیشدیر . "
البته او مرحومون بونلاردان سونرا بیر سیرادا باشقا یازی لاری وارایدی کی اوزو شخصا بو سطیرلری یازانا توضیح وئرمیشدیر . اونلاردان بیریسی قباحتلی سوزلری ایدی کی اوستاد شهریارین تاپیشیریغی و سفارشی ایله قلمه آلمیشدیر . داها سونرا بیر سیرادا تبریزین ان تانینمیش دووببه لریندن بیریسی اولان ساری قولو خاندان گولمه لی سوزلر ایدی . رحمتلی آذرلونون حایاتیندا  یا خود حیاتیندان سونرا بیر نئچه اثری ایشیق اوزو گوردولر کی اونلاردان 1- تاپماجالار 1100 ده نه ( تبریز 1385- اختر )2- سارا و الیفبا . اوشاقلار ایچون ترتیب تاپان بو 16 صحیفه لیک کیتابی او مرحوم مینا خانیم رجب زاده نین یاردیمی ایله 1380 ینجی ایل چاپ ائتدیره بیلمیشلر .
مع الاسف بو فولکولور ساحه سینده چالیشقان عسگر 1384 ینجی ایل دوغولدوغو شهرده دونیاسین دگیشمیدیر . اونون ختم مراسمی تبریزین طوبا مسجدینده دوستلارینین و طایفا – طیفاغینین همتی ایله گئچیریلمیشدیر .
3- تبریزلی علی اصغر مجتهدی
فولکلور ساحه سینده چالیشانلارین بیریسی ده تبریزین کوکلو عائله لرینده ن اولان رحمتلی میرزه علی اصغر مجتهدی اولموشدور . او بیر روایته گوره گونش ایلی 1284 ده باشقا روایته گوره ده 1281 ینجی ایل عالیم بیر عائله ده آنادان اولموشدور . اونون آتاسی رحمتلی علامه حاج میرزه مصطفی مجتهدی عصرین تانینمیش هابئله بوشقابا قویولمالی عالیم لریندن ایدی . کیچیک یاشلی علی اصغر همین عائله ده ن باش قووزاییر . رحمتلی اوستاد یحیی شیدانین واختی ایله بویوردوغونا گوره اونون آنادان اولماسی ماجرالی و بیر ائشیتمه لی داستان دیر کی خلاصه سین بئله نقل ائتمک اولار .
" علی اصغرین آتاسی رحمتلی حاج میرزه مصطفی اوز عیالی ایله کی شمس العلمانین قیزی ایدی نجف الاشرف دن مکه یه ساری گئدیردیلر کی عراق و شامین فاصله سینده یاخین بیر عربین خیمه سینده عیالین حالی قاریشیر و بئله لیکله میرزه علی اصغر او چولده دونیایه گلیر . علی اصغر مجتهدی هوشلو – باشلی هابئله فراستلی بیر شخصیت ایدی کی کیچیک زامانیندان بویوک بوک آثاری اوندا گورونوردو . او متوسطه مکتبین بیتیردیکدن سونرا بلژیکین بروکسل شهرینده داواسازلیق درسی اوخویوب آنجاق سونرالار تبریزه دوندوکده نه ایسه بانک ملی دن باش چیخاردیب !  ائله همان اداره دن تقاعد اولدو . " یازدیقلارا گوره رحمتلی مجتهدی اوز آنادیلیندن باشقا عربجه ؛ فرانسیزجه و فارسجانی یاخشی بیلردی . بونلار سبب اولور او " دریفوس " ناغیلین فرانسیز دیلیندن فارس دیلینه چئویریب توحید افکار گونده لیینده پاورقی کیمی اوخوجولارا تقدیم ائدیر . همین ناغیلدان یاخشی استقبال اولما سبب اولور کی سونرالار کیتاب شکلینده چاپ اولوب اوخوجو کوتله سینین الینه چاتیر . بو یازیچی نین باشقا اثرلریندن تاریخ جمعیت شیرو خورشید سرخ اثرین ده ذکر ائتمک اولار کی هله ایللر قاباق نشر توفیقی تاپمیشدیر . رحمتلی مجتهدی «امثال‌ و حكم‌ در زبان‌ محلي‌ آذربايجان‌» کیتابیندا آذربایجاندا اولان سایر تورکو مثللر الفباء ترتیبی ایله توپلانیب کی تورکو اولدوغوندا مشابه فارسی ؛ عربی و فرانسه مثللرینده بعضی یئرلرده قید اولونوب دئمک کی مجتهدی بو بارده ایللر بویو زحمت چکیب اونون آدین دیری ساخلاماقدا همین کیتاب دیرلی یادیگار اولا بیلر .
رحمتلی مجتهدی نین باشقا اثرلری ده وارسا ؛ دئدییمیز کیمی آنجاق داها اونملی سی اونون " امثال و حکم در زبان محلی آذربایجان " اثری دیر کی بو گونه کیمی اونلار دونه ماراقلا چاپ و یاینلانمیشدیر .بو كيتاب‌ 59 ايل‌ بوندان‌ اول‌ 1332 ده‌ کی2500هنده‌ورينده‌ آتالار سوزونو احتوا ائدير؛ تبريزده‌ ايشيق‌ اوزو گوره‌ بيلدي‌. همین اثر دونه‌، دونه‌ تبريزده‌ چاپ‌ و هابئله‌ 1985 ده‌ بركلي‌ده ‌دوقتور حسن‌ جوادي‌ و الهان‌ باشگوز-ون‌ اون‌ سوزلري‌ ايله‌ يايينلانميشدير. جنوب‌ آذربايجان‌ دا چاپ‌ اولان‌ بو ‌ آتالارسوزو توپلوسو
آينايا نئجه‌ باخسان‌ اوزووي‌ هايله‌ گوره‌رسن‌، سوزو ايله‌ باشلانيب‌ و 
ييه‌ن‌ ايله‌ گييه‌نين‌ كين‌ ا... يئتيره‌ر.
ايله‌، 286 صحيفه‌ده‌چاپ‌ اولموش‌دور. «امثال‌ و حكم‌ در زبان‌ محلي‌ آذربايجان‌» سون‌ ايل‌لر تبريزده‌ «توركي‌ ديلينده‌ مثللر» آدي‌ ايله‌يئني‌دن‌ باسيلدي‌. رحمتلي‌ مجتهدي‌ بو كيتابدا گلن‌ آتالار سوزونون‌ فارسجايا ترجمه‌سي‌ ايله‌ برابر بير سيرا شعرلري‌ده‌ قئيد ائديب‌. 
مع الاسف میرزه علی اصغر خان مجتهدی 70 ایل عومور سوردوکده 1351 ینجی ایل دوغولدوغو یئرده یاشایش یوکون یئره قویوب ؛ دونیاسین دگیشیر . اونون وفاتیندا بیر سیرا عالیم لر ایله شاعیرله مقاله لر و شعرلر قوشورلار . بیر شاعیر اونون فوتونا دایر بئله یازمیشدیر : "مجتهدی بین عزیزان برفت" کی ابجد حسابی ایله 1351 اولور یا باشقاسی دا " عاقبت او بخیر " تاپمیشدیر کی اودا 1392 قمری ایلی  ایله اونون اولوم تاریخی محسوب اولور . بو بویوک عالیمدن اوچ اوشاق بیزه یادیگار قالمیشدیر کی ایکیسی اوغلان بیریسی ایسه قیز ایدی لار . نه ایسه اونلار آتالارینین یولون توتمامیشلار !


